
Ribhuproktam Brahmavijnananirupanam

ઋભુપ્રોક્તં બ્રહ્મવિજ્ઞાનનિરૂપણમ્

(બ્રહ્મૈવેદમસત્સર્વમ્)
બ્રહ્મૈવેદમસત્સર્વં બ્રહ્મૈવેદં પરાયણમ્ ।
બ્રહ્મૈવેદં શરીરાણાં બ્રહ્મૈવેદં તૃણં ન ચ॥ ૨૦.૬॥
બ્રહ્મૈવાસ્મિ ન ચાન્યોઽસ્મિ બ્રહ્મૈવેદં જગન્ન ચ ।
બ્રહ્મૈવેદં વિયન્નાસ્તિ બ્રહ્મૈવેદં ક્રિયા ન ચ॥ ૨૦.૭॥
બ્રહ્મૈવેદં મહાત્માનં બ્રહ્મૈવેદં પ્રિયં સદા ।
બ્રહ્મૈવેદં જગન્નાન્તો બ્રહ્મૈવાહં ભયં ન હિ॥ ૨૦.૮॥
બ્રહ્મૈવાહં સદાચિત્તં બ્રહ્મૈવાહમિદં ન હિ ।
બ્રહ્મૈવાહં તુ યન્મિથ્યા બ્રહ્મૈવાહમિયં ભ્રમા॥ ૨૦.૯॥
બ્રહ્મૈવ સર્વસિદ્ધાન્તો બ્રહ્મૈવ મનસાસ્પદમ્ ।
બ્રહ્મૈવ સર્વભવનં બ્રહ્મૈવ મુનિમણ્ડલમ્॥ ૨૦.૧૦॥
બ્રહ્મૈવાહં તુ નાસ્ત્યન્યદ્બ્રહ્મૈવ ગુરુપૂજનમ્ ।
બ્રહ્મૈવ નાન્યત્કિઞ્ચિત્તુ બ્રહ્મૈવ સકલં સદા॥ ૨૦.૧૧॥
બ્રહ્મૈવ ત્રિગુણાકારં બ્રહ્મૈવ હરિરૂપકમ્ ।
બ્રહ્મણોઽન્યત્પદં નાસ્તિ બ્રહ્મણોઽન્યત્ક્ષણં ન મે॥ ૨૦.૧૨॥
બ્રહ્મૈવાહં નાન્યવાર્તા બ્રહ્મૈવાહં ન ચ શ્રુતમ્ ।
બ્રહ્મૈવાહં સમં નાસ્તિ સર્વં બ્રહ્મૈવ કેવલમ્॥ ૨૦.૧૩॥
બ્રહ્મૈવાહં ન મે ભોગો બ્રહ્મૈવાહં ન મે પૃથક્ ।
બ્રહ્મૈવાહં સતં નાસ્તિ બ્રહ્મૈવ બ્રહ્મરૂપકઃ॥ ૨૦.૧૪॥
બ્રહ્મૈવ સર્વદા ભાતિ બ્રહ્મૈવ સુખમુત્તમમ્ ।
બ્રહ્મૈવ નાનાકારત્વાત્બ્રહ્મૈવાહં પ્રિયં મહત્॥ ૨૦.૧૫॥
બ્રહ્મૈવ બ્રહ્મણઃ પૂજ્યં બ્રહ્મૈવ બ્રહ્મણો ગુરુઃ ।

બ્રહ્મૈવ બ્રહ્મમાતા તુ બ્રહ્મૈવાહં પિતા સુતઃ॥ ૨૦.૧૬॥
બ્રહ્મૈવ બ્રહ્મ દેવં ચ બ્રહ્મૈવ બ્રહ્મ તજ્જયઃ ।
બ્રહ્મૈવ ધ્યાનરૂપાત્મા બ્રહ્મૈવ બ્રહ્મણો ગુણઃ॥ ૨૦.૧૭॥
બ્રહ્મૈવ ચિત્તવદ્ભાતિ બ્રહ્મૈવ શિવવત્ સદા ।
બ્રહ્મૈવ બુદ્ધિવદ્ભાતિ બ્રહ્મૈવ શિવવત્ સદા॥ ૨૦.૨૪॥
બ્રહ્મૈવ શશવદ્ભાતિ બ્રહ્મૈવ સ્થૂલવત્સ્વયમ્ ।
બ્રહ્મૈવ સતતં નાન્યત્બ્રહ્મૈવ ગુરુરાત્મનઃ॥ ૨૦.૨૫॥
અહમેવ હિ તદ્બ્રહ્મ બ્રહ્મૈવાહં જગત્પ્રભુઃ ।
બ્રહ્મૈવાહં નિરાભાસો બ્રહ્મૈવાહં નિરામયઃ॥ ૨૦.૩૪॥
બ્રહ્મૈવાહં ચિદાકાશો બ્રહ્મૈવાહં નિરન્તરઃ ।
બ્રહ્મૈવાહં મહાનન્દો બ્રહ્મૈવાહં સદાત્મવાન્॥ ૨૦.૩૫॥
બ્રહ્મૈવાહમનન્તાત્મા બ્રહ્મૈવાહં સુખં પરમ્ ।
બ્રહ્મૈવાહં મહામૌની સર્વવૃત્તાન્તવર્જિતઃ  ॥ ૨૦.૩૬॥
બ્રહ્મૈવાહમિદં મિથ્યા બ્રહ્મૈવાહં જગન્ન હિ ।
બ્રહ્મૈવાહં ન દેહોઽસ્મિ બ્રહ્મૈવાહં મહાદ્વયઃ॥ ૨૦.૩૭॥
બ્રહ્મૈવ ચિત્તવદ્ભાતિ બ્રહ્મૈવ શિવવત્સદા ।
બ્રહ્મૈવ બુદ્ધિવદ્ભાતિ બ્રહ્મૈવ ફલવત્સ્વયમ્॥ ૨૦.૩૮॥
બ્રહ્મૈવ મૂર્તિવદ્ભાતિ   તદ્બ્રહ્માસિ ન સંશયઃ ।
બ્રહ્મૈવ કાલવદ્ભાતિ બ્રહ્મૈવ સકલાદિવત્॥ ૨૦.૩૯॥
બ્રહ્મૈવ ભૂતિવદ્ભાતિ બ્રહ્મૈવ જડવત્સ્વયમ્ ।
બ્રહ્મૈવૌઙ્કારવત્સર્વં બ્રહ્મૈવૌઙ્કારરૂપવત્॥ ૨૦.૪૦॥
બ્રહ્મૈવ નાદવદ્બ્રહ્મ નાસ્તિ ભેદો ન ચાદ્વયમ્ ।
સત્યં સત્યં પુનઃ સત્યં બ્રહ્મણોઽન્યન્ન કિઞ્ચન॥ ૨૦.૪૧॥
બ્રહ્મૈવ સર્વમાત્મૈવ બ્રહ્મણોઽન્યન્ન કિઞ્ચન ।
સર્વં મિથ્યા જગન્મિથ્યા દૃશ્યત્વાદ્ઘટવત્ સદા॥ ૨૦.૪૨॥
બ્રહ્મૈવાહં ન સન્દેહશ્ચિન્માત્રત્વાદહં સદા ।
બ્રહ્મૈવ શુદ્ધરૂપત્વાદ્દૃગ્રૂપત્વાત્સ્વયં  મહત્॥ ૨૦.૪૩॥

॥ ઇતિ શિવરહસ્યાન્તર્ગતે ઋભુપ્રોક્તં બ્રહ્મવિજ્ઞાનનિરૂપણં સમ્પૂર્ણમ્॥
-॥ શ્રીશિવરહસ્યમ્ । શઙ્કરાખ્યઃ ષષ્ઠાંશઃ । અધ્યાયઃ ૨૦। ૬-૧૭, ૨૪-૨૫, ૩૪-૪૩॥

- .. shrIshivarahasyam . shankarAkhyaH ShaShThAMshaH . adhyAyaH 20. 6-17, 24-25,

34-43 ..

Notes :

Shiva Rahasyam Amsa-06 consists of the 50 Adhyaya-s that comprise the Ribhu Gita.

Selected verses from Ribhu Gita have been compiled here based on similarity of content.

